
  कैसा होगा, वह अज्ञानी के ख्याल में भी नहीं आता। अंतर के चैतन्यस्वभाव में आनन्द की मिठास 

भरी है; जैसा सिद्ध भगवन्तों का आनन्द है, वैसा ही आनन्द इस आत्मा के स्वभाव में भी भरा है, 
उसकी पहिचान करके उसमें एकाग्रता करे तो उसका अनुभव हो । चैतन्य के अतीन्द्रिय आनन्द का 

अलौकिक स्वाद अनुभव में आया, वहाँ ज्ञानी को बाहर के सभी विषय तुच्छ भासित होते 

हैं--उनमें कहीं स्वण में भी सुख भासित नहीं होता; उनकी अंतरदशा बदल जाती है । 

ज्ञानी जानता है कि अहो ! जगत में कोई ऊँचे से ऊँचा तत्त्व हो तो मेरा चैतन्यतत्त्व ही है; 

इसलिये जगत में उत्तम और आनन्दरूप ऐसे चैतन्यतत्त्व को ही मैं नमस्कार करता हूँ | चैतन्य के 

बहुमान के पास किसी राग का या संयोग का बहुमान धर्मी को नहीं आता | जगत के मूढ़ जीव तो 

पैसादि जड़ की प्रीति में आत्मा की चैतन्य-लक्ष्मी की महिमा को भूल जाते हैं | ऐसे जीवों को यहाँ 
समझाते हैं कि अरे भाई ! जगत में उच्च से उच्च तो तुम्हारा चैतन्यतत्त्व है। आनन्द हो तो तुम्हारे 

चैतन्यतत्त्व में ही है; इसके सिवा बाह्य में लक्ष्मी आदि के ढेर हों, वह तो धूल है, उसमें कहीं 

तुम्हारा आनन्द नहीं है। अपने अंतरस्वभाव के अवलम्बन बिना बाह्य से कुछ भी नहीं मिल 

सकता। भगवान भी इस आत्मा को कुछ नहीं दे सकते। जगत में अनंत तीर्थंकर भगवत्त सर्वज्ञ 

परमात्मा हुए हैं; वर्तमान में महाविदेहक्षेत्र में सीमंधरादि तीर्थंकर विराजमान हैं, किन्तु वे दूसरे 

जीवों का कुछ कर देते हों, ऐसा नहीं होता । सर्वज्ञ परमात्मा भी ऐसा आदेश देते हैं कि हे जीवों 

जगत में तुम्हारे लिये तुम्हारा चैतन्यतत्त्व ही उत्तम है, उसे समझो । हमारे आत्मा में जितनी शक्ति है, 

उतनी ही तुम्हारे आत्मा में भी भरी है । अनन्त अवतारों में जीव ने अपने उत्तम चैतन्यतत्त्व की समझ 

कभी नहीं की है | सर्वज्ञ होने की शक्ति अपने आत्मा में है; उसे पहिचाने तो मुक्ति मार्ग खुले । 

यहाँ मांगलिक में शुद्ध चिद्रूप को नमस्कार किया है; उसमें परमार्थतः अपने ज्ञानानन्द- 
स्वरूप आत्मा को नमस्कार करके उसका आदर किया है; और निमित्तरूप से--जो शुद्ध Fags 

आनन्दमय स्वरूप को प्राप्त कर चुके हैं, ऐसे पंचपरमेष्ठी भगवन्तों को नमस्कार किया है । जिस 

प्रकार घर के आँगन में कोई महान सन्त या महापुरुष आयें तो वहाँ उनका स्वागत और बहुमान 

करता है; उसीप्रकार यहाँ कहते हैं कि हे भाई ! जगत में बड़े से बड़ा तेरा आनन्दस्वयप आत्मा तेरे 

अन्तर में विराजमान है और निमित्तरूप से पंचपरमेष्ठी भगवन्त जगत में बड़े हैं; उन्हें अपने आँगन 

में पधराकर उनका आदर कर; उन्हें पहिचानकर उनका स्वागत-बहुमान कर और उनके सिवा 

अन्य सबका आदर छोड़ दे। 

  

  

  

  

  

    

  

    

  

  

  
  

  

  

  

    

    

 



आश्विन : २४८१ ः १९: 
  

यह शरीरादिक तो क्षणभंगुर हैं और चैतन्यतत्त्व अविनाशी है; यह शरीर दुःख का निमित्त है 
और चैतन्यतत्त्व आनन्द से भरपूर है; यह शरीर तो अशुचिरूप है और चैतन्यतत्त्व तो जगत में उत्तम 

है; शरीर तो अशरण है और चैतन्यतत्त्व शरणरूप है। ऐसे चैतन्यतत्त्व को पहिचानकर उसका 

सन्मान-रुचि-प्रतीति करने योग्य है । भाई ! तू विचार तो कर कि तेरे आत्मा का लक्षण क्‍या है ? यह 
शरीर तेरी वस्तु नहीं है, किन्तु ज्ञान और आनन्द ही तेरा लक्षण है; तेरा स्वरूप ही ज्ञान और आनन्द 

है; संयोग तो अनादि से नये-नये होते आ रहे हैं किन्तु भगवान आत्मा तो सदैव एकरूप 

चैतन्यस्वरूप है; समस्त संयोगों में रहने पर भी वह सबसे पृथक्‌ है। “ज्ञान है सो मैं हूँ''--इस 
प्रकार ज्ञान लक्षण द्वारा आत्मा समस्त परद्रव्यों से पृथक्‌ पहिचाना जाता है। यहाँ शास्त्रकार कहते 

हैं कि मैं ऐसे शुद्धचिद्रूप आत्मा का अर्थी हूँ, इसलिये उसकी प्राप्ति के लिये में उसका वर्णन करता 

हूँ । जगत में आदर-मान कैसे प्राप्त हो या पुण्यबंध कैसे हो--उसका मैं अर्थी नहीं हूँ किन्तु मैं तो 

आत्मा का अर्थी हूँ; आत्मार्थी को प्राप्त करने योग्य कुछ हो तो एक अपना शुद्ध आत्मा ही है । 

जिसने अपने शुद्ध आत्मा का यथार्थ ज्ञान और अनुभव किया हो, वही उसकी यथार्थ देशना 

देसकता है | शुद्ध आत्मा के अर्थी को वास्तविकस्वरूप बतलानेवाले देव-गुरु-शास्त्र कौन हैं, वह 

जानना चाहिये। जिस प्रकार अफीम की दुकान पर अफीम का मावा मिलता है किन्तु वहाँ दूध का 

मावा नहीं मिलता; दूध का मावा तो हलवाई की दुकान पर मिलता है; उसी प्रकार चैतन्यतत्त्व का 

मावा ज्ञानी के पास से मिलता है। जिसने चैतन्यतत्त्व का अनुभव किया हो, वही उसकी बात 

यथार्थरूप से समझा सकता है । जो पुण्य से और राग से धर्म मनाते हों, निमित्त के आश्रय से धर्म 

मनाते हों, वे अफीम के दुकानदार जैसे हैं; उनके यहाँ शुद्ध आत्मा का यथार्थ उपदेश नहीं मिल 

सकता। 

अहो ! चैतन्य वस्तु क्या है--उसकी पहिचान करना, वह अपूर्व है। जिसने चैतन्य की 

समझ करके मोह का नाश किया है, उसका पुन: अवतार नहीं होता । जिस प्रकार पहाड़ पर बिजली 

गिरे और उसके दो टुकड़े हो जायें तो फिर वे जोड़ने से नहीं जुड़ सकते; उसी प्रकार चैतन्य के 

अपूर्व भान द्वारा जिसके अनन्त संसार का नाश हो गया, उसे पुनः संसार में अवतार नहीं लेना 

पड़ता | जिस प्रकार चने के सिक जाने पर उसकी कचास जल जाती है और वह बोने से उगता नहीं 

है; उसी प्रकार जिसने चैतन्यतत्त्व की श्रद्धा करके उसमें एकाग्रता द्वारा मोह का नाश किया, उसे 

पुनः संसार में जन्म नहीं लेना पड़ता । लेकिन पहले तो अन्तर में यह बात जमना चाहिये कि जगत 

    में सर्वश्रेष्ठ तत्त्व मेरा आत्मा है। अपने चैतन्य की प्रतीति करने के लिये मुझे किसी दूसरे का 

अवलम्बन नहीं है । अनादिकाल से जिसे प्राप्त नहीं कर पाया--ऐसे चैतन्यतत्त्व की प्राप्ति के लिये 

पहले उसकी पहिचान करो--ऐसा यहाँ उपदेश है । देखो, यह उपदेश स्वर्ग की, पैसे की या लड़के 

की प्राप्ति के लिये नहीं है, किन्तु अपूर्व सम्यग्दर्शन-ज्ञान-चारित्र द्वारा शुद्ध चैतन्यतत्त्व की प्राप्ति के 

लिये यह उपदेश है | भाई ! तुझे अपने आत्मा का आनंद कैसे प्राप्त हो और तेरे जन्म-मरण का अंत 

कैसे हो-उसकी यह बात है; यहाँ ऐसी बात नहीं है जिससे संसार में भटकना पड़े और जन्म-मरण 

करना पड़े | जिसे पुण्य की और संयोग की रुचि है, उसके अंतर में यह बात नहीं जम सकती । जो 

जीव अनादिकालीन जन्म-मरण का नाश करके मो क्ष की प्राप्ति करना चाहता हो, ऐसे जीव के लिये 

यह बात है। जिसे चैतन्यस्वभाव की पूर्व दृष्टि प्रगट हुई हो--आत्मा के अतीन्द्रिय आनन्द का 

अनुभव हुआ हो, ऐसे ज्ञानी को बाह्य में चाहे जैसे संयोग वर्त रहे हों किन्तु उसे अन्तर में भान है कि 

यह मेरी वस्तु नहीं है; मैं तो चैतन्य हूँ, मेरे चैतन्यस्वरूप में पर का प्रवेश नहीं है। जिस प्रकार 

गणिका बाहर से प्रेम करती है किन्तु अंतरंग से उसे किसी के प्रति सच्चा प्रेम नहीं होता; उसी प्रकार 

धर्मी को बाह्य में संयोग वर्तते हैं और अमुक राग-द्वेष होता है, किन्तु उसके अंतर में चैतन्यतत्त्व के 

सिवा किन्हीं संयोगों पर प्रीति नहीं होती | आत्मा का प्रेम धर्मी के अन्तर से कभी दूर नहीं होता। 

चैतन्यस्वरूप आत्मा को पहिचानकर उसकी प्रीति करे तो पर की प्रीति छूट जाये और स्वसन्मुख 

एकाग्रता द्वारा अतीन्द्रिय आनन्द का अनुभव प्रगट हो । इसलिये अन्तर में चैतन्यस्वरूप आत्मा को 

'पहिचानकर उसकी प्रीति करो--ऐसा संतों का उपदेश है । 

KRVRKERERVEKEKERELR 

सम्यग्दर्शन का सामर्थ्य 
ज्ञानस्वरूप अभेद आत्मा की प्रतीति करना, वह अपूर्व सम्यग्दर्शन धर्म है । एक समय का 

सम्यग्दर्शन, अनंत जन्म-मरण का मूल छेद डालता है। अंतर के चिदानन्दस्वभाव की पहिचान 

करके ऐसा अपूर्व सम्यग्दर्शन जीव ने अनादिकाल से एक क्षण भी नहीं किया है । दूसरा सब कर 

चुका--शुभभाव से ब्रत-तप-पूजा और त्याग किये, किन्तु ““मैं स्वयं चैतन्यज्योति भगवान 

हूँ,--ऐसे आत्मभान बिना एक भी भव कम नहीं हुआ | 

  

    

  

  

  

      

    

  

  

  

  

 



& भव का अभाव केसे हो ? & 
[उमराला नगरी में भगवान की प्रतिष्ठा के समय पूज्य गुरुदेव का प्रवचन ] 
  

भव का अभाव कैसे हो, उसकी यह बात है । भाई ! ऐसा मनुष्यभव प्राप्त हुआ है; उसमें 

अब मेरे भव का अभाव कैसे हो--ऐसा अपूर्व भाव यदि तूने अपने आत्मा में प्रगट नहीं 

किया तो क्‍या किया ? आत्मा के भान बिना पुण्य-पाप तो अनंतकाल से करता ही आया 

है,--वह कोई नया नहीं है। 

आज यहाँ सीमंधर भगवान की प्रतिष्ठा का दिन है । भगवान को एक समय में परिपूर्ण ज्ञान 

और आननन्‍्दरूप शुद्धदशा प्रगट हुई, वह शुद्धता कहाँ से आई? आत्मा का स्वभाव शुद्ध 

ज्ञानानन्दस्वरूप त्रिकाल है; उस शुद्ध स्वभाव का अवलम्बन लेकर उसके ध्यान द्वारा भगवान को 

पूर्ण शुद्धदशा प्रगट हुई | आत्मा की शुद्धता में राग का या निमित्तों का अवलम्बन नहीं है, किन्तु 

अपने शुद्धस्वभाव का ही अवलम्बन है ।--ऐसा जानकर जो भगवान की भाँति स्वयं अपने आत्मा 

के अवलम्बन से अंशत: शुद्धत्व प्रगट करे, उसने परमार्थतः भगवान को अपने आत्मा में स्थापित 

किया है और व्यवहार से भगवान के प्रति बहुमान का भाव आने पर बाह्य में भगवान की स्थापना 

करता है, उसमें शुभभाव है । 

अनन्तकाल से आत्मा चार गतियों में परिभ्रमण कर रहा है-- उसका क्या कारण है और वह 

कैसे दूर हो सकता है, उसकी यह बात है :-- 

शुद्धातशुद्धमशुद्ध ध्यायन्नाप्नोत्य शुद्धमेव स्वम्‌ । 
जनयति हेम्नो हैम॑ं लोहाल्लोहं नर: कटकम्‌॥१८॥ 

जगत में जिस प्रकार स्वर्ण में से स्वर्ण के आभूषण बनते हैं और लोहे में से लोहे के 

आभूषण बनते हैं; उसी प्रकार जो जीव अपने आत्मा को शुद्धस्वभावरूप से ध्याता है उसके शुद्धता 

प्रगट होती है, और जो जीव अशुद्ध आत्मा को ध्याता है, उसके अशुद्धता होती है । 

आत्मा का स्वभाव शुद्ध ज्ञानानन्दस्वरूप है; और पुण्य-पाप के विकार होते हैं, वे 

अशुद्धभाव हैं | उनमें से जो शुद्धात्मा का लक्ष करके उसका ध्यान करता है, उसे शुद्धता की प्राप्ति 

होती है; और जो जीव, पुण्य-पापादि अशुद्धता का ध्यान करता है अर्थात्‌ उसके लाभ मानता है, 
उसे अशुद्धता की प्राप्ति होती है । जिस प्रकार स्वर्ण में से स्वर्ण के आभूषणों की प्राप्ति होती है और 

लोहे में से लोहे के गहने मिलते हैं, उसी प्रकार शुद्धता के ध्यान से शुद्ध भावों की उत्पत्ति होती है 

और अशुद्धता के ध्यान से अशुद्धता की उत्पत्ति होती है । जीव अनादिकाल से ध्यान तो कर रहा है; 

ध्यान अर्थात्‌ एकाग्रता । आत्मा का ज्ञानानन्दस्वभाव है, उसे भूलकर राग से और शरीर की क्रिया से 

मुझे लाभ होता है; अनुकूल संयोगों में मेरा सुख है--ऐसा मानकर उसमें एकाग्रता करता है, वह 
विपरीत ध्यान है और उसका फल संसार है। किन्तु मैं तो देह से और पुण्य-पाप के विकार से भी 

पार शुद्ध ज्ञानानन्दस्वरूप हूँ;:--इस प्रकार शुद्ध आत्मा को पहिचानकर उसकी प्रीति और एकाग्रता 

करना, वह शुद्ध आत्मा का ध्यान है और मुक्ति का कारण है । जिसे जिसकी प्रीति हो, उसे उसमें 

एकाग्रता हुए बिना नहीं रहती । जिसे शुद्ध आत्मा की प्रीति है, उसमें एकाग्रतारूपी ध्यान होता है, 

और जिसे राग की तथा संयोग की प्रीति है, उसे विकार में एकाग्रतारूपी ध्यान होता है । सम्यग्दर्शन 

भी एक प्रकार का ध्यान है। मेरा आत्मा ज्ञानानन्दस्वरूप है,--इसप्रकार शुद्ध आत्मा की प्रीति 

करके उसमें एकाग्र होने से ही सम्यग्दर्शन-ज्ञान-चारित्र प्रगट होता है । इसके सिवा, कोई बाह्य 

क्रियाएँ करते-करते धर्म होगा-ऐसा अज्ञानी लोग मानते हैं, किन्तु अन्तर में आनन्दकंद आत्मा है, 

उसकी प्रीति करके उसमें एकाग्रता करने के सिवा बाह्य में अन्य कोई हित का उपाय नहीं है । जिस 

प्रकार--दूध से जो मावा बनता है, वह कहाँ से आया ? दूध के अन्दर ही मावा होने की शक्ति भरी 

है; उसी प्रकार आत्मा में जो पूर्ण ज्ञानानन्दस्वरूप परमात्मदशा प्रगट होती है, वह कहाँ से आती 

है ? आत्मा में ही परमात्मा होने की शक्ति भरी है; उस परमात्मस्वभाव की महिमा करके उसका 

ध्यान करते-करते उसी में से परमात्मदशा प्रगट हो जाती है | दुनिया के अज्ञानी जीव अनादिकाल 

से अपने स्वभाव की महिमा को भूलकर संयोग तथा राग की महिमा करते हैं और विकार में लीन 

होकर संसार में भटकते हैं । 
जिस प्रकार लैंडी पीपर के प्रत्येक दाने में चौसठ पुटी चरपराहट की परिपूर्ण शक्ति भरी है, 

उसी प्रकार आत्मा में परिपूर्ण ज्ञान-आननद की शक्ति भरी है, उसकी पहिचान और विश्वास किये 

बिना, बाह्य की महिमा करके जीव अनन्तकाल से भटक रहा है | चिदानन्दस्वभाव के भान बिना 

भव का भाव दूर नहीं होता, और न चार गतियों का परिभ्रमण मिटता है । जिसे पुण्य की रुचि है, 

उसे भव की रुचि है, और जिसे भव की रुचि है, उसे नर्क के अवतार का भाव भी बना ही है। भव 

का अभाव कैसे होता है, उसकी यह बात है । भाई ! ऐसा मनुष्य अवतार मिला है; अब यदि अपने 

आत्मा में ऐसा अपूर्व भाव प्रगट नहीं किया कि जिससे भव का अभाव हो जाये; तो यह मनुष्यभव 

पाकर तूने क्या किया ? आत्मा के भान बिना पुण्य-पाप तो अनन्तकाल से करता आया है; वह कुछ 

नवीन नहीं है । श्रीमद्‌ राजचंद्रजी ने भी कहा है कि-- 

यम नियम संयम आप कियो, 

पुनि त्याग विराग अथाग लह्ो; 

वनवास कियो मुख मौन रहो 

ee stat val oma feat 
& & & 

वह साधन बार अनंत कियो, 

तदपि कछु हाथ हजु न पर्यो; 
अब क्यों न विचारत है मन में 

कछु और रहा उन साधन सें। 

अनन्तकाल से जो उपाय कर रहा है, उसमें कोई यथार्थ उपाय बाकी रह जाता है, इसलिये 

जीव का कल्याण नहीं हुआ। भाई ! तू विचार तो सही कि अनन्तानन्त काल से तूने धर्म का साधन 

मानकर जितने उपाय किये हैं, वे सब उपाय व्यर्थ गये और तेरा भवभ्रमण तो बना ही रहा । इसका 

पता लगा कि ऐसा कौन-सा उपाय बाकी रह गया है जिससे भवश्रमण का नाश होता है। अनन्त 

जीव सर्वज्ञ परमात्मा हो गये हैं, वे किस साधन से हुए ? वे बाह्य साधन से या राग के साधन से 

परमात्मा नहीं हुए हैं, किन्तु अंतरंग स्वभाव शक्ति को ध्या-ध्याकर उसी में से परमात्मपना प्रगट 

किया है| तुझमें भी वैसी परमात्मशक्ति विद्यमान है; उसकी प्रतीति के बिना पूर्वकाल में तूने जो 
उपाय किये हैं, वे सब निष्फल गये हैं | मेरा आत्मा ही परमात्मा होने की शक्तिवाला है--ऐसा 

स्वभाव शक्ति का विश्वास करके उसका अवलम्बन कर तो भव का अभाव होकर परमात्मदशा 

प्रकट हुए बिना नहीं रहेगी | ७७ 

    

  

  

  

  

 



  

| एक समय में दो | 
[मोक्ष और बंध के कारणरूप भाव] 

धर्मी जीव को एक ही समय में सम्यग्दर्शनादि शुद्धभाव से निर्जया, और उसी समय में 

शुभराग से बंधन,--इस प्रकार एक साथ दोनों होते हैं । 

-- किन्तु एक ही भाव से निर्जरा और बन्ध नहीं होते । जो सम्यग्दर्शनादि शुद्धभाव हैं, वे तो 

निर्जरा के ही कारण हैं; उनसे बन्धन नहीं होता और शुभराग, बन्ध का ही कारण है; उससे निर्जरा 

नहीं होती । 

--इस प्रकार मोक्ष के कारणरूप भाव को और बन्ध के कारणरूप भाव को पृथक्‌-पृथक्‌ 

जानना चाहिये | सम्यग्दर्शन-ज्ञान-चारित्ररूप वीतरागभाव तो मोक्ष के ही कारण हैं, और मिथ्यात्व 

तथा रागादिभाव बन्ध के ही कारण हैं । 

जो भाव, मोक्ष के कारण हों, वे बन्ध के कारण नहीं हो सकते और जो भाव, बन्ध के कारण 

हों, वे मोक्ष के कारण नहीं हो सकते । 
पुरुषार्थसिद्धिद्युपाय में अमृतचन्द्राचार्यदेव ने कहा है कि-- 

येनांशेन सुदृष्टिस्तेनांशेनास्थ बन्धनं नास्ति। 
येनांशेन तु रागस्तेनांशेनास्थ बंधन भवति॥ 
येनांशेन ज्ञान तेनांशेनास्थ बन्धन नास्ति। 

येनांशेन तु रागस्तेनांशेनास्थ बन्धनं भवति॥ 
येनांशेन चरित्र तेनांशेनास्थ बन्धनं नास्ति। 
येनांशेन तू रागस्तेनांशेनास्थ बन्धनं भवति॥ 

  

    

(२१२-२१३-२१४ ) 

इस आत्मा को जिस अंश से सम्यग्दर्शन है, उस अंश से बंधन नहीं है, तथा जिस अंश से 

उसे राग है, उस अंश से बंधन है; 

जिस अंश से उसे ज्ञान है, उस अंश से बन्धन नहीं होता, तथा जिस अंश से राग है, उस 

अंश से बन्धन होता है । 

और जिस अंश से उसे चारित्र है, उस अंश से बन्धन नहीं होता, तथा जिस अंश से राग है, 

उस अंश से बन्धन होता है ।

इस प्रकार, सम्यग्दर्शन-ज्ञान-चारित्ररूप भाव जो कि मोक्ष के कारण हैं, उससे कभी बंधन 

नहीं होता, राग से ही बंधन होता है । 

रलत्रयमिह हेतुर्निर्वाणस्यैवभवति नान्यस्य । 
आस्त्रवति यत्तु पुण्यं शुभोपयोगोडयमपराध: ॥२२० ॥ 

>+इस जगत में रलत्रयरूप धर्म निर्वाण का ही हेतु होता है, अन्य का नहीं; और जो पुण्य 

का आख्व होता है, वह तो शुभोपयोग का अपराध है। 

जिस भाव से मोक्ष होता है, उस भाव से कभी बंधन नहीं होता । 

जिस भाव से बंधन होता है, उस भाव से कभी मोक्ष नहीं होता । 

--इसलिये मोक्ष और बंध के कारणरूप भावों को भिन्न-भिन्न स्वरूप से पहिचानना 

चाहिए। 
[ -- प्रवचन से ] 

परम पूज्य सद्गुरुदेव श्री कानजीस्वामी के आध्यात्मिक प्रवचनों का 

अपूर्व लाभ लेने के लिये निम्नोक्त पुस्तकों का-- 

अवश्य स्वाध्याय करें 
मूल में भूल ll) Were 2) 
श्री मुक्तिमार्ग l=) समयसार सटीक १०) 
श्री अनुभवप्रकाश ।।)  द्वादशानुप्रेक्षा (स्वामी कार्तिकेयानुप्रेक्षा 

श्री पंचमेरु आदि पूजा संग्रह 111) २) 
समयसार प्रवचन भाग २ ५।) भेदविज्ञानसार २) 
समयसार प्रवचन भाग ३ ४।।) अध्यात्म पाठ्संग्रह ५) 
प्रवचनसार ५) समयसार पद्यानुवाद |) 
अष्टपाहुड़ ६) निमित्तनैमित्तिक संबंध क्याहै ? >)॥) 
चिद्विलास १०) ौस्तोत्रत्रयी 7) 
आत्मावलोकन १) आत्मधर्म-मासिक लवाजम- ३) 
मोक्षमार्ग प्रकाशक की किरण १।०) आत्मधर्म फाइल वर्ष १-२-३ 

दसलक्षणधर्म Ill) ए-६-७-८-१० ३।।।) 
जैन बालपोथी |) पंचमेरु 

A 

हिन्दी आत्मधर्म की फाईलें 

वर्ष १, २, ३, ५, ६, ७, ८, १० यह आठ फाईलें एक साथ लेनेवालों को ३०-०-० के बदले 

२०-०-० में दी जायेंगी । 

(डाकव्यय अतिरिक्त) मिलने का पता-- 

श्री जैन स्वाध्याय मन्दिर ट्रस्ट 
सोनगढ़ (सौराष्ट्र )             

  

मुद्रक : जमनादास माणेकचंद रवाणी, अनेकान्त मुद्रणालय, बल्‍लभविद्यानगर 
प्रकाशक : श्री जैन स्वाध्याय मन्दिर ट्रस्ट के लिये जमनादास माणेकचंद रवाणी

